
GreenKidz ta hasi su 
máksimo esfuerso pa haña 
partnernan duradero

Djabièrnè último orguyosamente GreenKidz a entregá su relato anual 2016 na promé minister 
Eugene Rhuggenaath i minister di Desaroyo ekonomiko Steven Martina. Ambos polítiko ta 
duna inovashon di enseñansa, kombate kontra pobresa i desaroyo ekonómiko duradero hopi 
importansia. Nan tabata hopi interesá den e plannan di GreenKidz i su empeño pa kada 
mucha na Kòrsou por haña edukashon grátis i moderno tokante medioambiente.

Mensahe di prensa  |  22 di mei 2017

For di 2015 GreenKidz ta bishitá un kantidat kre­
siente di skolnan di fundeshi lokal. For di su lema 
‘Chanding the mindset of generation’ GreenKidz 
ta ofresé skolnan ekskurshonnan grátis, lèsnan i 
lèsnan di obra di man i un fiesta di klousura fe­
nomenal. Banda di esei GreenKidz ta traha ku 
tayernan instruktivo pa dosentenan i material to­
kante konsientisashon di medioambiente di Kòr­
sou den diferente idoma pa mayornan. Ademas 
tur material di GreenKidz ta optenibel di manera 
digital na: www.greenkidz.org

Orguyoso di bo mes, 
orguyoso di bo isla

Nos mensahe prinsipal ta ‘Orguyoso di bo 
mes, orguyoso di bo skol i orguyoso di bo isla’, 
Maya Mathias ku a inisiá GreenKidz huntu ku 
Ivonne Zegveld, ta bisa. ‘Nos ke pa muchanan 
ta konsiente i kuida otro i nan medio ambiente. 
Ku koperashon di tur direktiva di skol GreenKidz 
ta keda amplia su proyekto. Te ku awor e 
proyekto prinsipalmente tabata risibí su entrada 
for di fondonan i spònsernan. Señora Mathias 
ta sigui splika: ‘Nos ta inmensamente gradisí ku 
tantu kompania lokal komo fondonan a apoyá 
nos durante di e último añanan. Ku nan apoyo 
nos por a mustra ku ta posibel pa hasi mucha 
mas konsiente di e importansia di nan serkania 
i medioambiente. Kontinuamente nos ta en 
buska di kontenido nobo i lasonan di koperashon 
nobo pa asina nos por ankra konsientisashon di 
medioambiente den nos konsiensia nashonal.’’

Edukashon di balornan 
i desaroyo di bario 

Señora Mathias ta bisa: ’Fin di yüni nos ta klousurá 
e promé fase di GreenKidz ku un tremen­
do fiesta. Despues nos lo bai en búskeda di 
partnershipnan duradero. Ku nos tim di mas ku 
30 profeshonal, nos ke yuda organisashonnan 
gubernamental i di sektor, produsiendo material 
pa programanan di konsientisashon i edukativo 
riba tereno di Green, Clean, Healthy & Safe. 
Den e di dos mitar di aña ku ta bini nos lo traha 
huntu ku CHATA pa pone konekshon entre un 
isla limpi, un sektor turístiko fuerte i mas kupo di 
trabou i prosperidat pa un i tur. Ademas promé 
minister señor Eugene Ruggennaath a invitá nos 
pa huntu kuné nos brainstorm pa programanan 
pa bario inovador, ku di un manera duradero ta 
traha na abitabilidat, edukashon di balornan i 
sivismo.

Pa mas informashon:
www.greenkidz.org             	  Greenkidzcuracao

Eugene Rhuggenaath en Steven Martina met een 
aantal mensen van het gedreven GreenKidz Team


